
مضمنون مسرحية /أبوعتيج وعنزه الفريج
مضمون المسرحية : تتضمن من شخصيتين بارزتين يعملان في التجارة 
 1. احداهم أبو خالد عمرة 35 عام
أبو خالد على علم ومعرفة بالتجارة وقد  عمل دراسات مفوضة ومطولة  في هذا المجال ، واستعان بمهندس  الديكور ليصمم له ديكورات  المحل بشكل بسيط وعصري  .
 وتساعده في ذلك زوجته الفاهمة المتعلمة عبر وسائل التواصل الاجتماعي التي اتاحت لها التفاعل والتواصل  بين الناس وافادتهم بما هو الافضل للأجهزة الذكية الحديثة والمتطورة ومميزات كل جهاز حيث يشاركون  الناس و يتبادلون المعلومات والأفكار معها عبر وسائل التواصل الاجتماعي مثل فيسبوك  وتويتر  وإنستغرام  وتيك توك .
وجميع هذه الوسائل  جميعها المتنوعة والمميزة كانت لها اثر في مساعدة زوجها في التجارة مما دفعة الى النجاح والاستمرار في تجارته .
أما ملابس أبو خالد فكان ثوب جديد ومتعطر وملبس اخر كشخة 
وهدفة من التجارة تنمية المحل وعمل شركة كبير في الاتصالات والهواتف الذكية ولاب توب المحمول وبيع وشراء كل شيء في الهواتف الذكية بشكل عام .
اما ام خالد : عمرها 30 عام  متعلمة ومتحدثة ولبقة في الكلام وانيقة شخصية معرفة عبر التواصل الاجتماعي ولها تجارة خاصة في تصميم وبيع العبايات النسائية   وتلبس احدث الموديلات 
2. أبو عتيج : عمر 50 عام
شخصية جاهلة   غير متفهم مصر على إراءة حتى لو كانت خاطئة ويلبس غترة وعقال وملابسة  رثة ومبهدل ولا يتعطر بالعطورات ولا يستحم الا كل شهر و و يخوض في الكلام ويناقش في كل موضوع دون ان يكون له دراية و يعارض وينقد دون أن يتبين الامور ،
وهدفة من التجارة أن حصل على المال ليتزوج من زوجة من خارج البلاد  ويقوم بالسياحة ولا يعود الى الوطن الا في المناسبات  ، ويترك المحل لشخص يقوم على ادارته .
أم عتيج  : عمرها 44 سنة  غير متفهمة وعصبية وحادة الطباع ولا تريد ان تواكب التحضر وهي غير مهتمة بمظهرها نهائيا ً ،  دثوية وتلبس عباية وشيلة سوداء وجلابية مطرزة مثل جلابية ام خماس وغير متعلمة وغير فاهمة وتجرى على طول المسرح كأنها ساحرة ناقصها مكنسة  وتكتمل شخصية الساحرات ، ودائما محبطة لزوجها يا قولها يا الفاشل يا الحقير يا الغبي  ، متى بتستوى رجل مثال الرجال يا وجه النحس .




مسرحية أبو عتيج  وعنزه الفريج 
المشهد الأول:
تفتح الستاره على ابو عتيق يغني ويصفق ويدن دن اغنيه (ابو بكر سالم) امتى انا اشوفك ياكامل وصوفك متى متى قول لي با تسمح ظروفك لالالالالاااااااااا وهو لاهي يمسك جوالات ويعدل في الدكان تدخل زوجته ام عتيق بملابس جلابيه وعبايه قديمه وهي واقفه وراه ويدها على خاصرتها وتطالع فيه وهو يكمل لاهي ويجوفها ابو عتيج ويتخرع ابو عتيق من شوفه ام عتيق ويكب ويها ويسكت فتره اقل من 10 ثواني  يكمل باقي الاغنيه بانسى اسى الدنيا من ساعة ما اشوفك متى متى قول لي يا سيد المظانين .ام عتيق ترد عليه بالكلام كوبه تكب ويهك يرد ابو عتيق نعم ياوجه النحس من شفتج ماشفت الخير ماشوف الا الفقر يداهمني مع كل طله ينقص رزقي 
	أم عتيج

	:
	أنا نحس يا وجه يالعنز يا الغبر يالحلي

	أبو عتيج

	:
	أش جابج يا النحس خير معنى ماظن وراج خير

	أم عتيج

	:
	هذا وأنا جاية أرفع معنوياتك يا الثور إلى ما لك فايده

	أبو عتيج

	:
	ترفعين الضغط وأنتي صاجه يا الساحره


ام عتيج : تعصب تقول انا ساحره يالحتر وتمد يدها تاخذ نعالها تلاحق ابو عتيج
ابو عتيج :يركض 
 ام عتيج :تركض وراه وهي لابسه جلابيه مطرزه وعليها عبايه سوده تطير وراها 
	قال أبــــو عتيـــج
	:
	الحمدلله ناقصك مخمة وتصيرين حمارة القايلة

	أم عتيج

	:
	عدال علينا يا الفاشل صار لك شهر ولا بعت جوال واحد

	ويدخل  أبو خالد إلى المسرح بملابس جميلة ومهتم بنفسه كثيرا وبيده مسبحة 

	بــــــــوخـــــــــالد 
	:
	السلام عليكم يا أبو عتيج

	أبو عتيـــــــــــــج
	:
	اكملت ويغني اكملت اه اه  اكملت اكملت ويطق طق الله يعينا صبحنا اليوم بمن أم عتيج وأبو خالد اكملت

	أبو خــــــــالـــــــد 
	:
	قلت لك شي يزعلك  يا أبو عتيج

	أبــــو عتيـــــــــج
	:
	لاوينننن ماقلت شي  قلت وعليكم السلام 

	



ابو خالد: دخل محله جو الزباين يشترون من عنده 
وقف ابو عتيج قدام ام عتيج طالعته بنظره وحركه يد شماته ياحسره علينا 
	أبو عتـــيج
	:
	أنا انبح صوتي وأنا أصوت على بيع الجوالات وهذا أول ما فتح المحل وكل الزبائن رايحة وجاية له.

	أم عتيج

	:
	قول حق نفسك يا التعبان

	أبو عتيـــــــــــــج
	:
	هذا حظ يا الخبلة المنحوس منحوس ولو علّقوا على راسه فانوس

	أم عتيج

	:
	ويه يابو عتيق ليكون راصينا بعين وهي تغمز بعيونها

	أبـــــو عتيـــــــج
	:
	أيه صح هذا عيونج الي مثل الزهبه

	

ام خالد 
	
	تدخل ام خالد المسرح لابسة عباية مطرزة وشيك ومظهر راقي وملابس فخمة
السلام عليكم ياجماعه شلونكم بصوت راقي ومنخفض راحت وقفت عند ابو خالد وهي مبتسمه وتهمس ويبين على ملامحها الفرحه والسرور على البيع الي قاعج يصير في المحل .

	


ام عتيج
	
	قربت ام عتيق عند ام خالد وتطالعها من فوق لين تحت وحطت يدها على يد وهي تتعلج والعبايه طايحه على كتفها مبهدله وتلوح في يدها
 وعليكم السلام يا اختي ام خالد الا بقولج يا اختي أنتي رايحة عرس ولا يايه محل كانك الا عروس مزغرطه يام ريحه معتنه 
تطالعها ام خالد بنظره استعجاب تطالعها من فوق لين تحت 

	أم خــــــــــالـــــــد
	:
	والله يام عتيج الواحد يهتم بنفسه وبمظهرة مايطلع للناس وريحته عفن وشكله هيلقي تدرين يام عتيج بو طبيع مايوز عن طبعه وهذا انتي مثل ما انتي حسوده

	أم عتيج

	:
	وييييييييي عرفت ليش محلكم مليان ام خالد  من الترتر الي لابسته 

	أم خــــــــــالـــــــد
	:
	لا ياحبيبتي ام عتيج هذا من التخطيط واداره المشاريع 

	أم عتيج

	:
	وي وي وي تخطيط شارع أو تخطيط الرصيف هاهاهاهاها اي والله قات تخطيط

	أم خــــــــــالـــــــد
	:
	التخطيط الي مبني على أسس مدروسة

	أم عتيج

	:
	وييييييي اي مدرسه مدروس شتخربطين انتي 

	أم خــــــــــالـــــــد
	:
	مدرسة التكلنوجيا وعلم الحديث المدروس يا ام عتيج واحنا حطينا اعلان جوال بسعر منخفض وهديه غلاف للجوال

	ام عتيج :


ابو عتيج:
ام عتيج:
	
	قعدت تفكر وحطت يدها عند راسها وفكرت بفكره تمت تصوت بصوت عالي تنادي ابو عتيج تعال يالي ماتعرف كوعك من بوعك ياالاثول
شعندج يحماره القايله قولي
يالاثول ماعندنا فالفريج عنز شرايك انيبها المحل ونكتب الي يشتري جوال له عنز هديه الله ياسلام سلم شرايك فالفكره 

	قـــــال أبو عتيــج

	:
	والله فكره حلوه شلون مافكرت فيها من قبل نصير اغنياء من وراها  

	قـــــــالت أم عتيج

	:
	والله فكرة

	
	:
	ووضعوا اعلان على المحل كتب عليه من يشتري جوال له عنز هداية 

	أم خالد

	:


تضحك عليهم وتقول عنز يا ام عتيج عنززز صج لا قالو الي مايعرف الصقر يشويه لاحول ولا قوه الا بالله 

المشهد الثاني :
يفتتح أبو خالد المحل وهو يقول بسم الله على الله توكلت وهو رب العرش العظيم اللهم أفتح علينا فتوح العارفين.
	
ابو عتيج :
	:
	يفتح المحل ابو عتيج وفي يده مبخره يبخر محله 
ياربي ايش هالنحس الي حل علي وعلى محلي 
دخلت ام عتيج على ابو عتيج وقعدت جنبه وفي وجهم الحزن 

	 أم عتيج

	:
	يابو عتيج لازم احنا نغير طريقتنا في البيع مانفعت ويانا عنز الفريج 

	أبو  عتيج

	:
	شلوووووون يا غراب البون (البين)

	أم عتيج

	:
	أول شيء رنت جوالك صيحه ديج يا الفاشل غيرها

ابو عتيج يطالعها من فوق لين تحت 

	أبو عتيج

	:
	وأنتي تعيبين على جوالي ماتجوفين جوالج  نوكيا أبو ليت أول إصدار في الجوالات

	أم عتيج

	:
	أخذ جوال جديد والناس يحسدوني يا الشايب

	أبو عتيج

	
	انا ماعرف شلون تبين يروح عنا النحس وانتي بعبايتج هذي ماناقصك الا تركبين مخمه وتطيرين ياعيوز النار اول غيري من شلكج 

	أم عتيج

	:
	النار تأكلك أنت ود كانك الغبر الي مافيه غير 10جوالات نوكيا بس يالعتيج صج اسم على مسمى يالعتيج 

يسمعهم ابو خالد يتهاوشون ويقرب ابو خالد من عندهم 

	أبو خالد
 
	:
	ايش فيكم يا جماعة الامور ابسط من مماتتوقعون 

ابو عتيج يوقف عنج ابو خالد في وسط المسرح

	أبو عتيج

	:
	اشلون تقول الامور بسيطه ودكانك عليه طابور كانه محل الإيس كريم أو محل سمبوسه في رمضان وأنا من شهرين ما بعت شيء وحتى مع عنز الفريج ماجاني خير من وراها.

	أبو خالد
 
	:
	يا بو عتيج أنا درست البيع والشراء ودرست الموضوع من كل جوانبه وحطيت خطط ووزعت اعلانات في السوشال ميديا وحطيت اعلان بالواتساب والفيس بوك.
يعني من كل جوانب ما تركت شيء وبلغت ربعي عزمت الي اعرفه وفتحت المحل

	أبو عتيج

	:
	وشو له اعلم الناس عن حلالي مب ناقص يصكوني بوحده 

	أبو خالد
 
	:
	عيل شلون تبيهم يعرفون عن محلك

	أبو عتيج

	:
	لا لالا يابو خالد انا ريال اخاف من العين والحسد

	أبو خالد
 
	:
	ياريال توكل على الله واقرى المعوذات ولا عليك من وسوسه الشيطان وصراحه ام خالد مساندتني

	أم خالد
 
	:
	نعم أنا أساعده بطريقتين أبلغ كل ربعي وأهلي علشان يشترون من عند زوجي أبو خالد ، وغير ذلك أهتمنا بالتصميم والديكور شوف الديكور أشلون راقي وحديث وتصميم ما في مثله.

	أبو خالد
 
	:
	اذا بغيت مالك مايضيع حطه في ضليع 

	
	
	

	أبو عتيج

	:
	مافهمت هو عنز نربطها عشان ماتضيع 
يضحك ابو خالد 

	أبو خالد
 
	:
	هذا مثل يعني اذا بغيت تشتري سلعه تحط فلوسك في تجاره تفهمها 
ويصفق عتيج بيدينه ويطالع ام عتيج 

	
	
	

	ابو عتيج

	:
	ضاعت علينا التجاره يا ام عتيج الطيور طارت بارزاقها 
ام عتيج وابو عتيج يغنون وعليه وعلى حالي بغينا تجاره ولا حصلنا حتى عنزه الفريج

( تاليف المخرج من اغنيه ) 

